भारत सरकार
(जनजातीय कार्य मंत्रालय)
राज्य सभा
अतारांकित प्रश्न संख्या †753
उत्तर देने की तारीख : 16.08.2012

देश में वास्तविक वनवासी जनजातीय परिवारों की संख्या
†753. श्री भगत सिंह कोश्यारी:
क्या जनजातीय कार्य मंत्री यह बताने की कृपा करेंगे कि:
(क)
देश में वास्तविक वनवासी जनजाति परिवारों की राज्य-वार संख्या कितनी है; 
(ख)
सरकार द्वारा उनके कल्याण हेतु कार्यान्वित की गई योजनाओं का ब्यौरा क्या है; और
(ग)
गत तीन वर्षों में प्रत्येक वर्ष के दौरान स्वीकृत और जारी निधियों और राज्य सरकारों द्वारा निधियों के उपयोग के संबंध में दी गई जानकारी का ब्यौरा क्या है?
उत्तर
जनजातीय कार्य राज्य मंत्री
(श्री महादेव सिंह खंडेला)
(क):
देश में वन क्षेत्रों में रह रहे लोगों के संबंध में जनसांख्यिकीय ब्यौरे संबंधित राज्य सरकारों/संघ राज्य क्षेत्र प्रशासनों द्वारा रखे जाते हैं|
(ख):
जनजातीय कार्य मंत्रालय द्वारा कार्यान्वित योजनाएं/कार्यक्रम वन निवासी जनजातीय परिवारों सहित देश में सभी जनजातीय लोगों के सामाजिक-आर्थिक विकास के लिए हैं| मंत्रालय देश में वन निवासी जनजातीय परिवारों के कल्याणार्थ विशिष्ट रूप से किसी योजना/कार्यक्रम को कार्यान्वित नहीं कर रहा है|

तथापि, मंत्रालय अनुसूचित जनजाति तथा अन्य परंपरागत वन निवासी (वन अधिकारों की मान्यता) अधिनियम, 2006 को प्रशासित कर रहा है जो अनुसूचित जनजातियों तथा अन्य परंपरागत वन निवासियों, जो पीढ़ियों से इन वनों में रह रहे हैं, परन्तु जिनके अधिकारों को दर्ज नहीं किया जा सका है, के वन अधिकारों तथा वन भूमि पर कब्जे की मान्यता देने तथा इन्हें प्रदान करने की मांग करता है|
(ग):
जनजातीय कार्य मंत्रालय देश में वन निवासी जनजातीय परिवारों के कल्याणार्थ विशिष्ट रूप से किसी योजना/कार्यक्रम को कार्यान्वित नहीं कर रहा है, इसलिए वन निवासी जनजातीय परिवारों के संबंध में प्रश्न के भाग (ग) में मांगे गये ब्यौरे उपलब्ध नहीं हैं|   
*****
